
కాంతునిసన్నిధి నపుడ

క్కాంతామణి మనసు చంద్రకాంతం బయ్యెన్. 125



తే. అంత నయ్యింతి తప్పక యతనిఁ జూచి

యెంతనెఱజాణయో కాన నిట్టివాని

వీనిఁ బోనీయరా దని మేనుమేను

నెనయఁ గూర్చుండి వానితో నిట్టు లనియె. 126



క. మగవాని నమ్మవచ్చునె

యగపడి తన కార్య మైనయందాఁక విరా

ళిగదింతు రంత నెక్కడి

జగజోలి యటంచు నెరసి చనఁ జూతురుగా. 127



క. ఆఁటది వలచుట యరుదే

నాఁట న్మఱి వలచెనేని నాథుని బెనుపో

రాట మొనర్చినఁ గోసిన

గాటం బగుఁగాని యెడయఁగా లేదు చుమీ. 128

